Smjernice Ujedinjenih Nacija u vezi sa kompjuterizovanim dosijeima ličnih podataka
koje je Generalna Skupština usvojila 14. decembra, 1990.
Postupci implementacije odredbi u vezi sa kompjuterizovanim dosjeima ličnih podataka prepušteni su inicijativi svake pojedinačne države prema slijedećim orijentacijama:

A. Princip koje se odnosi na minimalne garancije koje bi trebalo da postoje u državnim zakonodavstvima
1. Princip zakonitosti i pravičnosti
Informacije o licima ne bi trebalo da se sakupljaju ili obrađuju na nepravične ili nezakonite načine, niti bi trebalo da se koriste za ciljeve koji su u suprotnosti sa ciljevima i principima Povelje Ujedinjenih Nacija.

2. Princip tačnosti
Odgovorna lica za izradu dosjea ili ona za čuvanje istih, imaju obavezu da vrše redovne provjere tačnosti i relevantnosti unesenih podataka i da osiguraju da se ti podaci čuvaju što je kompletnije moguće kako bi se izbjegle greške propusta i kako bi se redovno ažurirali, odnosno da se informacije iz dosjea koriste onoliko dugo koliko traje postupak obrade.

3. Princip svrhe - specifikacija
Pod ovim Principom podrazumijeva se namjena dosjea i njegovo korištenje u smislu da ta namjena treba biti određena, zakonita i, kada se uspostavi, da stekne određeni publicitet ili se predstavi određenoj ciljnoj grupi, kako bi bilo moguće naknadno osigurati da:

· Svi prikupljeni i uneseni lični podaci su relevantni i adekvatni namjeni za koju su određeni;

· Ni jedan od pomenutih ličnih podataka nije korišten ili otkriven za namjene koje su u suprotnosti sa onima iz specifikacije, osim uz saglasnost određene osobe;

· Ne produžava se period čuvanja ličnih podataka, što bi, u suprotnom, onemogućilo postizanje namjene kako je određeno.

4. Princip pristupa zainteresovanim licima
Svako ko posjeduje dokaz identiteta ima pravo da zna da li se informacije u vezi sa njim obrađuju, kao i da ih dobije u jasnom obliku, bez nepotrebnog odlaganja ili troškova, da izvrši odgovarajuće ispravke ili brisanja u slučaju nezakonitog, nepotrebnog ili netačnog unosa, i kada se to izvrši, da o istom bude obaviješten. Odredba treba da postoji kao pravni lijek slučaju potrebe za nadzornim tijelom određenim u principu broj 8., u daljem tekstu. Trošak za bilo kakve ispravke snosi lice odgovorno za dosije. Poželjno je da se odredbe ovog principa mogu primijeniti na svakoga, bez obzira na nacionalnost ili mjesto prebivališta.

5. Princip nediskriminacije
U zavisnosti od slučajeva izuzimanja restriktivno predviđenih u principu broj 6., podaci koji bi mogli dovesti do nezakonite ili proizvoljne diskriminacije, uključujući informacije o rasnom i etničkom porijeklu, boji kože, seksualnom opredjeljenju, političkim ubjeđenjima, religioznim, filozofskim i drugim uvjerenjima, kao i članstvom u nekom udruženju ili sindikatu, ne bi trebalo da se sastavljaju.

6. Pravo na pravljenje izuzetaka
Odstupanja od principa broj 1 - 4 dozvoljena su samo ukoliko je potrebno zaštiti državnu sigurnost, javni red, javno zdravlje ili moralnost, kao i, između ostalog, prava i slobode drugih, posebno progonjenih lica (humanitarna klauzula), gdje se podrazumijeva da su ta odstupanja izričito određena zakonom ili jednakim odredbama koje su objavljene u skladu sa unutrašnjim zakonskim sistemom koji jasno navodi njihova ograničenja i unaprijed određuje odgovarajuću zaštitu.

Izuzeci od principa broj 5. koji se odnose na zabranu diskriminacije, koji su, uz to, predmet istih zaštitnih mjera koje su propisane za izuzetke od principa 1 - 4, dozvoljeni su samo u granicama propisanim Međunarodnom poveljom o ljudskim pravima i drugim relevantnim instrumentima u polju zaštite ljudskih prava i suzbijanja diskriminacije.

7. Princip zaštite
Treba preduzeti odgovarajuće mjere da bi se zaštitili dosjei od uobičajenih opasnosti kao što su slučajni gubici ili uništenja, kao i od i ljudskih grešaka kao što je neovlašten pristup, lažna zloupotreba podataka ili zaraza kompjuterskim virusima.

8. Nadzor i sankcije
Zakon svake države će formirati vlast koja će, u skladu sa svojim zakonskim sistemom, biti odgovorna za nadgledanje poštovanja naprijed utvrđenih principa. Takva vlast će ponuditi garanciju nepristrasnosti, nezavisna lica ili agencije za obradu i uspostavljanje podataka i tehničku spremnost. U slučaju povrede odredaba državnog zakona koje provode gore pomenuti principi, kriminalne ili druge kazne treba da budu predviđene zajedno sa odgovarajućim pojedinačnim pravnim lijekovima.
9. Prekogranični protok podataka
Kada zakonodavstvo dvije ili više zemalja, na koje se odnosi prekogranični protok podataka nudi uporedive garancije za zaštitu privatnosti, trebalo bi da informacije kruže jednako slobodno kao na pomenutim teritorijama. Ukoliko ne postoje obostrane garancije, ograničenja na takvo kruženje podataka ne mogu se nametnuti bezrazložno i samo u toj mjeri u kojoj to zahtjeva zaštita privatnosti.
10. Polje primjene
Postojeći principi bi, u prvom redu, trebali da budu primjenljivi na sve javne i privatne kompjuterizovane dosjee, kao i na ručne dosjee sredstvima opcionalnog širenja uz odgovarajuća prilagođavanja. Posebne odredbe, takođe opcionalne, mogu proširiti sva ili samo dio principa na dosjee pravnih lica, naročito ako oni sadrže neke informacije o pojedincu.
B. Primjena smjernica na dosjee ličnih podataka vladinih međunarodnih organizacija
Postojeće smjernice treba da se primjenjuju na dosjee ličnih podataka vladinih međunarodnih organizacija, uz neka prilagođavanja koja su potrebna da se uzmu u obzir sve razlike koje možda postoje između dosjea za unutrašnju namjenu, npr. onih koji se odnose na upravljanje osobljem i dosjea za spoljnu namjenu u vezi sa trećim licima i njihovim odnosima sa organizacijom.
Svaka organizacija treba da formira po statutu nadležnu vlast da nadgleda pridržavanje ovih smjernica.

Humanitarna klauzula: odstupanje od tih principa može biti posebno predviđeno kada je namjena dosjea zaštita ljudskih prava i osnovnih sloboda određenog pojedinca ili humanitarna pomoć.

Slično odstupanje treba da se predvidi u državnom zakonodavstvu za vladine međunarodne organizacije čiji sporazum o sjedištu ne sprječava provođenje pomenutih državnih zakona, kao i za nevladine međunarodne organizacije na koje se ovaj zakon može primijeniti.
